
Band IX., Nr. 4170, Seite 494-495
Die Markgrafen Rudolf (II.) und Friedrich (II.) von Baden beurkunden ihre

Pflichten und Rechte als Schirmvögte des Klosters Herrenalb.

Ohne Ortsangabe, 1291. August.

Nos Růdolfus dei gratia marchio senior et nos Fridericus eadem gratia mar-
chio iunior de Baden tenore presentium publice profitemur, quod vidimus
et audivimus litteras illustrissimi domini nostri R. Romanorum regis datas
claustro monachorum in Alba Cysterciensis ordinis Spirensis dyocesis, in qui-
bus inter alias gratias eis collatas specialiter continetur, quod cum grave sit
eis singulis vicibus ad consilium et auxilium imperii pro defensione habere
recursum, licitum sit ipsis abbati et conventui unum, qui eis placuerit, de
generatione dominorum de Eberstain, a quibus ipsum monasterium fundi-
tus est constructum, sibi eligere defensorem, qui eis vice et nomine imperii
presit ut prosit. Verum quia predicti nostri progenitores ad hec et ad omnia
observanda, que in eisdem litteris continentur, se firmiter astrinxerunt, nos
eorundem sequentes vestigia ad predicta omnia nos astringimus et ad hec
nos et nostros presentibus obligamus. Immo conferimus ipsis fratribus et co-
lonis et pecoribus eorum plenariam auctoritatem utendi silvis pratis pascuis
aquis viis inviis et almendis in omni nostro dominio et districtu nec tamen
occasione huiusmodi nobis aut nostris ad aliqua servitia tenebuntur. Prete-
rea nos astringimus per presentes, quod ipsos monachos cum suis in claustro
grangiis curiis molendinis vel possessionibus tam habitis quam habendis et
villis specialiter nullo modo gravabimus in postulatione ablatione vel extorsio-
ne frumenti vini animalium canum pullorum denariorum seu pabuli hŏbreht
hertreht vrevel dubi sturi bete vŏgethaber nec precipue gravabimus vena-
toribus canibus et vecturis seu rebus quibuscunque. Item in woldanis seu
herberge reusarum ad ipsos ad villas vel possessiones eorum ullatenus di-
vertemus, sed si ad claustrum vel grangias eorum nos cum nostra familiari
et domestica familia devenire contigerit, contenti erimus cibo et potu prout
tunc ibidem habuerint et ipsorum ordo requirit. Adicientes, quod de iudici-
is faciendis et presidendis nisi secundum nutum abbatis et de scultetis aut
officialibus eorum statuendis vel destituendis etiam ad nos nullo modo per-
tinebit, per quos si quid terminari non poterit, monachis a nobis auxilium
inplorantibus cooperari promittimus brachio seculari, nec tamen hac vel alia
ratione guerras prelia vel urluge potentum inibimus nisi super hoc rogati
fuerimus ab abbate specialiter et conventu. Ad hoc si necesse fuerit inperii
auxilio invocato nec ultra quam ipsi claustro utile et exspediens fuerit, funge-
mur dignitate et nomine defensoris. Insuper quoque in villa et marchia nostra

Malzche omnimodam eis et pecoribus eorum damus libertatem per omnia et
in omnibus in duabus curiis eorum, videlicet in Cyegelhoven et in Malzche
utendi communitate et commoditate sicut villani nostri ibidem tam in silvis
quam in almendis et ceteris universis, non obstante quacumque consuetudine
aut allegatione iure publico aut privato. Recognoscentes quoque nichil iuris
advocatie nos in sepedicto claustro cum suis habuisse vel habere libertates
litteras et gratias quas habent ab ordine et a nostris progenitoribus et a nobis
presentibus confirmantes bona fide promittimus observare. Insuper si contra
prescripta venerimus evidenter aut si inter nos, quod absit, discordes fueri-
mus et divisi, extunc predicti monachi habebunt liberam facultatem alterum
ex nobis aut alium de generatione dominorum de Eberstein eligendi nomi-
ne defensoris nec tamen hoc quisquam ex nobis impediet aut ullatenus egre
feret. In quorum omnium robur et evidentiam presentem litteram prefatis
monachis sigillis nostris tradidimus communitam.

Datum anno domini millesimo CC nonagesimo primo, mense Augusto.

—

Textabdruck folgt dem Original

Ital. Perg.

Die Reitersiegel der beiden Aussteller sind abgebildet bei Friedrich Otto Aris-
tides von Weech (Hrsg.): Siegel von Urkunden aus dem Grossherzoglich-Badischen
General-Landesarchiv zu Karlsruhe, 2 Bde., Frankfurt am Main 1883-86, Tafel 4,
Nr. 3 und 8.

